
Wd. 1O1. Frumvarp

til laga um heimild fyrir landsstjórnina til þess að veita einkarjett til þess að 
veiða lax úr sjó.

Flutningsmaður: Matth. Ölafsson.

1. gr.
Atvinnumálaráðherra íslands heimilast að veita Birni Jónssyni frá Van- 

couver i British Columbia i Kanada einkarjett um 10 ár til þess að veiða lax úr 
sjó fyrir innan landhelgislinuna á Faxaflóa og i fjörðum þeim, sem inn af Faxa- 
flóa ganga, þó eigi nær landi en 60 faðma fyrir utan lægsta fjöruborð.

Sama manni veitist og forgangsrjettur til að fá einkarjett til að veiða lax 
á öðrum stöðum i landhelgi íslands, en sæta verður hann sömu kostum og aðrir 
bjóða, er siðar kynnu að leita slíks leyfis hjá löggjafarvaldinu, og það vill veita 
leyflð.

2. gr.
í einkaleyfisbrjefinu má veita einkarjettarhafa að meiru eða minnu leyti 

undanþágu frá ákvæðum laga nr. 5, 19. febrúar 1886, 1. gr., og reglugerða þeirra, 
er settar hafa verið samkvæmt þeim um friðunartíma á laxi.



Enn fremur má i leyfisbijefinu veita einkarjettarhafa að meiru eða minnu 
leyti undanþágu frá ákvæðum 5. gr. laga 19. febrúar 1886, um gerð veiðarfæra 
og veiðivjela við laxveiðar.

3. gr.
Heimilt skal einkaijettarhafa, með samþykki atvinnumálaráðherra íslands, 

að framselja einkarjett sinn öðrum manni eða fjelagi, ef maðurinn eða fjelagið 
er heimilisfast hjer á landi, énda sje hinn nýi leyfishafi að öllu háður skilyrðum 
þessara laga.

4. gr.
í einkaleyfisbrjefinu skal áskilja landsstjórninni rjett til að hafa nauð- 

synlegt eftirlit með laxveiði einkarjettarhafa.

5. gr. ■
í einkaleyfisbrjefinu má áskilja, að leyfishafi veiti endurgjaldslaust, að 

minsta kosti einum manni árlega, tilsögn i meðferð veiðitækja þeirra, er hann 
notar, og aðferð við veiðina. Þó sje einkarjettarhafi eigi skyldur til þessa fyr en 
þrjú ár eru liðin af einkarjettartimanum. Fiskifjelag íslands skal hafa umsjón 
með kenslunni, og ræður það hverjir hennar njóta.

6. gr.
Hafi einkarjettarhafi eigi tekið til starfa við veiðina áður en 3 ár eru 

liðin frá útgáfu leyfisbrjefsins, getur atvinnumálaráðherra íslands sagt upp leyf- 
inu með eins árs fyrirvara.

Ástæður fyrir f r u m v a r p i þ e s s u.

Það má telja liklegt, að veiða megi lax i sjó hjer við land, án þess að . 
það verði að nokkrum baga fyrir þá veiði í laxám landsins. En enda þótt færa 
mætti einhver líkindi fyrir því, að veiði í sjó mundi geta dregið eitthvað úr lax- 
veiðinni i ánum, þá er liklegt, að af slikri veiði í rúmsjó mundi verða mun al- 
mennara gagn.

Nú eru íslendingar með öllu ókunnugir þessari veiðiaðferð, og litlar líkur 
til, að heimaaldir íslendingar byrji á henni á næstu árum.

Aí þessum ástæðum virðist það fýsilegt að fá leiðbeiningar í þessu efni, 
landinu, að öllum likindum, að kostnaðarlausu.

Það verður og að meta nokkurs, að íslendingar þeir, er erlendis hafa 
kynt sjer ýmsa atvinnuvegi, sem oss eru lítt kunnir, geti notað þá þekkingu, er 
þeir hafa aflað sjer, einmitt hjer heima hjá oss. Og frekar mundi það stuðla að 
heimflutningi þeirra hingað til lands, ef þeim væri sýnd einhver rækt, og leið- 
beiningum þeirra einhver gaumur gefinn.

Nú fer íslendingur, er dvalið hefir langvistum i Vesturheimi, þess á leit 
með frumvarpi þessu, að stjórninni sje gefin heimild til að veita honum einka- 
rjett til laxveiði í sjó við Faxaflóa. Að sjálfsögðu er ekki ætlast til, að einka- 
leyfið nái til þess hluta sjávarins, er lög ákveða að tilheyri hverju einstöku býli.



sem sje 60 faðma frá lægsta fjöruborði. En fyrir utan það svæði virðist löggjöf 
landsins hafa umráð yfir sjónum, alt að landhelgislinunni.

Að maður þessi fer þess á leit, að sjer verði veitt einkaleyfi um nokkur 
ár til þessarar veiði, í stað þess að byrja á henni án einkaleyfis, stafar af þvi, að 
þar sem hann hefir varið allmiklum tíma til að kynna sjer þessa yeiðiaðferð, og 
þarf að leggja mikið Qe út til veiðarfæra- og áhaldakaupa, virðist honum efasamt, 
að hann geti fengið kostnað sinn endurgoldinn, ef hver sem vildi mætti byqa á 
veiðiaðferð hans, jafnskjótt og menn hefðu lært af honum, og þannig nota sjer 
reynslu hans, þekkingu og áræði.

Svo sem frumvarpið ber með sjer, vill leyfishafi skuldbinda sig til að 
kenna einum manni á ári veiðiaðferð sína, en vill þó áskilja, að hann sje eigi 
skyldur til þess fyr en 3 ár eru liðin af einkarjettartíma hans.

Færir hann sem ástæður fyrir þessu, að vel geti svo farið, að laxinn bregð- 
ist i mörg ár samfleytt, og myndu þá litil not kenslunar, ef svo hittist á, að 
fyrstu árin yrðu veiðileysisár.

Frekari grein fyrir einstökum greinum frumvarpsins verður gerð i fram- 
sögunni.


